
115 MONTALT EN SURSELVA

STUDI HISTORIC
DA
GIERI GIUSEP MONTALTA
ZUG

GIERI GIUSEP MONTALTA

1873 — 1964

Cura ch’igl autur della presenta lavur ha scret il preavis sil
di de siu 9lavel anniversari, selegrava el de finalmein veser ils
fretgs de sia rimnada fatga cun carezia e minuziusadad duront
varga 6 decennis. Niessegner ha disponiu autruisa. Gieri Giusep
Montalta ei morts ils 22 d’october 1964 a Zug.

Igl autur de questa contribuziun ei naschius ils 15 de fenadur
1873 el vitget montagnard de Murissen silla spunda meridionala
dil Piz Mundaun, silla biala terrassa sulegliva della Lumnezia.
La spindrera ha buca giu attribuiu liunga veta al buobet de
plitost fleivla constituziun. Mo la mumma, Maria Ottilia Collem-
berg, pli tard sezza daventada spindrera — e pegliau igl unviern
1912 in malcostas mortal sin ina cuorsa d’agid da Murissen a
Duin — era pertscharta de siu quitau e sia premura materna
ed ha elevau sper igl empremnaschiu aunc ulteriurs 7 affons.
Nunditgont la spindrera ei era per igl avegnir il miedi staus ina
persuna mai necessaria per la giuvna famiglia. Ella baselgia
de vallada a Pleiv ei Gieri Giusep vegnius battegiaus e pli tard
cresmaus. Murissen veva da lezzas uras aunc buca atgna pleiv.

Gia avon che ira a scola empren il svegliau buobet cun agid
de sia mumma, stada scolara de Pader Teodosi Florentini, de
leger, scriver e de far quen, gie perfin enzatgei tudestg e de
scarplir la scartira fractura tudestga. Quella preparaziun ha sil-
suenter schau sursiglir el duas gadas ina classa. Duront il temps
de scola primara ha el fatg in onn il cavrer e cun 12 onns fa el
la guardia dil giuven Uaul d’Escher a s. Carli, al pass che meina
il viandont a Surcuolm e Sursaissa. Ina stad passenta el sco
pastur ell’alp Cugn entadem la val Duin.

Gieri Giusep Montalta frequenta in onn la scola reala a Vella,
va lu sin cussegl de siu scolast real Demont al seminari scolastic
della scola cantonala a Cuera. Siu bab Rest Giachen, veritabel
scolast de vischnaunca muntagnarda, cun da lezzas uras 300 frs
pagaglia per ils meins d’'unviern e cun gronda famiglia, dat la
finala cun plascher, mo buca senza in schem de quitau, siu con-
sentiment.

Da 1888—1893 suondan 5 onns instrucziun al seminari sco-
lastic a Cuera tier ils professurs: directur dil seminari Conrad,
Biihler, Diehl, Gasser, Grand, Grisch, Hosang, Jost, Loretz,
Mader, J. C. Muoth, Purtscher, als quals Montalta conserva en
sias notizias biograficas ed en siu intern per veta duronta en-
grazieivla memoria.

Cun notas maximalas banduna Montalta 1893 sco scolast
patentau il seminari. Gia igl atun dil medem onn stat el avon
ina scola complessiva cun 7 classas a Sagogn, diregia leu il chor
de baselgia e conta a Glion ella Ligia Grischa. En ses meins libers
duront la stad absolvescha el il survetsch militar ell’infanteria
nua ch’el s’avonza alla scharscha de furier (Bat. 91, 1. cumpignia).
Denteren lavura el a casa el puresser ni s’occupescha de conta-
bilist en differentas fatschentas a Glion e Tusaun, era da capo-
contabilist en gronds hotels a Nizza ed a Prags en Austria. Il
scars gudogn cun ina mesa scola d’'unviern fa mirar il premurau
scolast sur la seiv ora per ina scola sur onn. 1898 surpren el,
schegie fetg attaschau a Sagogn, ina scola a Egerkingen el cantun
Solothurn, in vitg maiestus al pei occidental dil Jura. Leu empren
el d’enconuscher sia futura consorta Elisabet, feglia de post-
tenent Eduard Fischer, cun la quala el seunescha en letg igl onn
1906. La proxima plazza de scolast anfla Montalta a Savognin
en Sursaissa romontscha nua ch’el surpren da 1901—1903 la
scola superiura de lungatg tudestg, diregia il chor viril e quel
de baselgia, sunond era 1’orgla.

La primavera 1903 vegn el elegius sco successur dil historio-
graf dr. Alexander Pfister alla scola reala dil circuit dils 5 vitgs
a Zir, ina decisiun che ha per consequenza ulteriurs studis all’uni-
versitad de Berna il semester de stad 1903 e quel d’unviern 1903/4
(Professurs: Balzer, Briickner, Forster, Ott, Stucki, Tobler, Wal-
zel, Woker).

Cura ch’ins ha aviert 1910 el marcau niev de Zug ina scola
secundara mischedada e paritetica, s’annunzia Montalta, mal-
grad ch’el era staus envidaus duas gadas ded ir a Sogn Gagl.
Sin fundament de sias scartiras vegn el elegius a Zug unanima-
mein ordenter ils 17 candidats. Cun la gest acquistada patenta
de scolast secundar de Zug entscheiva el leu sco emprem scolast
secundar ad ereger e sviluppar la nova scola. La frequenza cre-
scha gia suenter in onn de tala maniera ch’in ulteriur scolast sto
vegnir engaschaus, pli tard schizun dus. Dad ussa enneu ha

Montalta saviu sededicar a ses roms dil cor: als lungatgs ed alla
historia. :

De sias facultads linguisticas dattan perdetga biars e bugen
legi artechels en gasettas, rapports, criticas e concepts ella pressa
de Zug, medemamein bein reussidas poesias d’occasiun en viarva
tudestga e romontscha. Entginas poesias romontschas ein vegni-
das publicadas egl ISCHI 1961. Da 1939—1945 ei Montalta era
staus collaboratur permanent per la sparta educativa della re-
vista «Alte und neue Welt», che compareva a Nossadunaun tier
Benziger. Ils eveniments dil di persequitava el cun grond in-
teress. Biars onns ha el mintgamai redegiu resumadas retrospec-
tivas sur dils eveniments mundials el «Neuer Hauskalender»,
che compareva da gliez temps ella officina Kalt-Zehnder a Zug.
Quellas contribuziuns ha el — bein per mudestiadad — mai
signau cun siu num. Era alla ulteriura veta culturala e spirtala
della tiara e dil marcau de Zug ha el priu viva art e part. All’
Uniun per la protecziun della natira ed alla Societad per la pro-
moziun della scienzia historica primitiva el cantun de Zug, eis
el staus activs per part gia dapi lur fundaziuns sco commember
della suprastonza. All’'Uniun de traffic dil cantun de Zug eis el
staus duront pli che 20 onns actuar e correspondent. Il chor viril
sco era il chor cecilian stimavan el per fideivel e segir cantadur
e commember d’honur.

El dominava il lungatg tudestg senza macla — era il dialect.
Mo auncallura resentev’el adina puspei in grond basegns d’era
s’exprimer en lungatg romontsch, en siu lungatg mumma. Quels
«Rapports e brevs da Zug» comparevan periodicamein sut il sigil
M-a ella Gasetta romontscha.

L’uiara mundiala de 1914—1918 era serasada sur I’Europa.
Sco furier e suppleant dil meister de quartier deva Montalta la da-
maun scola en uniforma ed haveva duront il suentermiezdi d’ha-
ver quitau dellas fatschentas dil battagliun dil landsturm 48 de
gliez temps, che haveva siu survetsch el cantun Zug e perliung
la lingia dil Gotthard.

1921 vegn Montalta elegius dal cussegl dil marcau de Zug
prefect (rector) dellas scolas primaras e secundaras. Quei uffeci
mantegn el tochen tier sia abdicaziun igl onn 1942, suenter 32
cumpleins onns de survetsch scolastic el marcau de Zug. La
secunda uiara mundiala de 1939—45 ha adina puspei reclamau
siu agid cura che scolasts eran en survetsch militar.

En tut ha el pia dau scola 52 onns, de quei 35 onns ella visch-
naunca marcauila de Zug.

Mo era en siu paus e ruaus resta el attaschaus alla giuven-
tetgna ed a sia clamada. Aunc ell’aulta vegliadetgna de 91 onns
ha el dau instrucziun de lungatg a luvrers jasters, introduciu
els en fatgs de nossa tiara, ellas relaziuns svizzeras, translatau
e schizun gidau a scriver brevs d’amur.

En perfetga sanadad corporala e spirtala ha el festivau siu
90 avel onn de naschientscha. Silsuenter denton entscheiva la
vesida a vegnir pli fleivla, igl emprem mo plaun a plaun, suen-
ter siu 91 avel di de naschientscha denton pli e pli rapidamein,
indezis de svaniment dellas forzas. Ils 22 d’october 1964 miera
el resignaus, ruasseivlamein ed en pasch, drizzond ils davos
patratgs enviers Diu e la giuventetgna: Deo e Juventuti.

Cun Gieri Giusep Montalta ei in fideivel Romontsch ed atta-
schau Grischun ius vi tiel Segner. El carezava tiara, glieud, lun-
gatg e cultura de sia patria. Con de num selegrav’el mintga gada
sin las vacanzas en sia carezada Lumnezia, en siu vitg patern
romontsch de Murissen, el ravugl de sia famiglia e de ses pa-
rents, als quals el ei staus ’entira veta exempel d’attaschadadad.
Ed el enconuscheva quella patria: carstgauns, muntognas, val-
ladas, plontas ed animals. Els eran savens models per sias skiz-
zas e maletgs.

Siu secund grond plascher ed incantament era la musica
ch’el ha cultivau tochen ellas davosas uras de sia veta. De quei
entusiassem neschan e dattan perdetga entginas composiziuns de
canzuns religiusas e profanas.

Il tratg il pli distinguiu e pli profund de siu caracter era
denton senza dubi sia buontad, sia beinvuglientscha e cordialitad
enviers ses concarstgauns, siu optimissem. Ina beinvuglientscha
de tut temps promta per agid e che saveva perdunar desinteres-
sadamein, ina buontad humana che veseva el concarstgaun avon-
tut il bien, in optimissem che era stgis de supportar era greva
dolur el ver senn cristian.

24



DUS PLAIDS DIGL AUTUR

Igl autur della suandonta lavur ei s’occupaus varga sissonta
onns cun studis della famiglia Montalta. Reguladamein ha el
priu dimora en Lumnezia, savens schizun per pli liung temps,
ed aschia ei igl interess lundervi semantenius e mai tschessaus.
In vast cerchel d’enconuschents en tiara dils perdavons, ina viva
enconuschientscha dellas relaziuns localas e culturalas della
Surselva, tut quei ha completau e vivificau oreifer las informa-
ziuns tratgas dalla litteratura existenta.

El decuors dils onns ei ina raccolta pulpida vegnida remantu-
nada. Quella consista ord documents originals, copias da fotoco-
pias e copias da texts, fotografias, extracts e stampats. Tut quei
material ha igl autur componiu tier in bugl provisori che cum-
peglia in pér tschien paginas manuscret.

I1 text actual presenta in cuort extract de quella lavur. Limi-
taus ch’el ei, muossa el mo entginas parts ed enzacons puncts
principals. Per munconza de plaz han ins stuiu desister de publi-
car igl entir text. Per il medem motiv vein nus era buca vuliu
reproducir documents e las burgameinas sco talas. Ina seme-
glionta publicaziun vegn resalvada sin pli tard.

Interess historic, carezia per mia patria, affecziun per la cul-
tura retica, per miu car lungatg mumma, e buca il pli davos
per il profund respect dil vargau e della tradiziun, quei ein las
raschuns che han intimau nus de publicar la presenta resumada.

Zug, ils 15 de fenadur 1964

Gieri Giusep Montalta

ILS MONTALT EN SURSELVA

DA GIERI GIUSEP MONTALTA

1. ORIGIN

Tenor la cronica della claustra de S. Gion a Miistair viveva
leu ils anno 1060 ina Anna de Montalt!?, che vegn men-
zionada ella «Helvetia sacra» sco abbadessa 2. Quella nudada
vala tochen oz per I’emprema indicaziun d’existenza della schlat-

ta de Montalt sin territori grischun 2.

«Anna de Montalto» ei dil reminent buca la suletta mungia
che demuossa l'existenza della schlatta en temps daditg vargai.
Aschia senumnava p. ex. la priura dil convent de Oetenbach/
Turitg anno 1328 Katharina von Montalt % Plinavon
sesanflava ina muniessa Agnes de Muntalto, numnada
«Annexola» (= Nesa), 1365 ella claustra de S. Catarina a Gor-

dola sper Locarno 5.
Igl emprem representant masculin della schlatteina denton

el Simonl de Muntalt, documentaus per ’emprema ga
sco perdetga ils 24 de zercladur 1209 ¢ e numnaus differentas ga

! Communicaziun a scret de Pader Benedict Gubelmann, OSB, per in-
cumbensa de ven. Sora Adelheid Condrau (1963).

2 Milinen, E. F. v, Helvetia sacra, II, p. 81: «Anna de Monte alto,
1060». Einh orn menziunescha ina abbadessa de Monte alto gia ord
igl onn 1020.

* En quei liug mo retenin nus il fatg che quei num ei era derasaus ella
Italia, en Frontscha ed en Spagna.

*Schiess, Tr., Quellenwerk zur Entstehung der Schweiz. Eidgenossen-
schaft. Urkunden, volum 2, p. 695, no. 1425 e 1426, archiv dil stat
Turitg. Stampa: Urkunden, Ziirich XI, no. 4141 e 4142. Tier no. 4141
stat la remarca: «Montalt, Adelsgeschlecht des Biindner Oberlandes».

° cf. document, publicaus el: Monitore Ecclesiastico della Administrazione
Ticinese 1922, p. 67.

¢ cf. document: Miihlebach, TG. Cunvegnientscha denter il cont Hugo
de Montfort e la claustra de s. Gion ella val della Tur (Thurtal) parte-
nent in bein a Breitnau. Mira: Regesta Episcoporum Constantiensium,
volum I, p. 139, no. 1231 e medemamein: Helb o k, p. 160—162, no. 329;
Tschudi, Chronicon, (1734) I, p. 107.

£

en pergameinas entgins onns pli tard, aschia 1213 e 12167. El
vala sco perdavon della schlatta dils baruns de Montalt, schi-
ditg che la scrutaziun historica refutescha buca quella tesa tras
novs mussaments. L’entira perscrutaziun della historia dils de
Montalt tochen al di ded oz franchescha quei fatg ®.

2. 1L CASTI

La scrutaziun lai negins dubis concernent ils emprems per-
davons della schlatta Montalt. Quei che partegn denton il liug
dil casti della schlatteina, en gliez grau ein ils scrutaturs contem-
porans buca dil medem meini. Il casti Montalt ei documentaus
il pli baul enconuschent ils onns 1227 e 1350 °.

Poeschel' pretenda en siu «Cudisch dils castials» (Burgen-
buch, 1929) ch’il casti sesanflavi probabel all’entrada de Riein
«auf einem niederen Hiigel (,Cresta’ genannt), rechts der Stras-
se», sper la casa Jakob Walter «auf einem kiinstlich geebneten
Plateau in Achsenrichtung SW. Keine Mauerspuren». Sia sup-
posiziun sebasa sin suandonts arguments: Il num Montalt (mun-
togna aulta) mondi buca a prau cun il punct bass giu ella val.
Denton seigi el per quei liug elevau (ca. 1250 m) sco el di «gera-
dezu schlagend», pia sco fatgs. Funs e pradas sut il crest senum-
nien «Muntain». La tradiziun locala resdi denton era de Montalt.
L’indicaziun dil plaz tras Campell "' corrispundi alla sia, pre-
tenda Poeschel.

Castelmur '* denton, il historiograf grischun morts prematu-
ramein, ei d’in auter meini. Anno 1944 scriva el: «Die Stamm-

"Mohr, Th, CD, I, p. 247, no. 175 e p. 363—67, no. 240, sco era: BU II,
3, p. 154, no. 668.

8 Pareglia principalmein las lavurs de Castelmur, Hess, Hop-
peler, Joos,Juvalt, Muoth, Planta, Purtscher, Spre-
cher,Vieli tenor il rodel dellas abreviaziuns.

? c¢f. document de 1227: Mira: BU 1II, 3, p. 154, no. 668: «Alter ex eis
Walterus, dum apud materteram suam esset in Muntalt renuntiavit
iuri in manus prepositi de Churwalde, qui tunc illuc venerat pro
eodem negotio . ... Fuerunt tunc ibi presentes: Symon de Montalt. ... ».
Pareglia era: Helbok, p. 182/3, no. 374 ed il document de 1350: CD,
II, p. 408.

" Poeschel, E., Das Burgenbuch von Graubiinden, Turitg 1929, p. 246.

" Campell, U, Ratia Topogr., p. 22: «Mons altus, in monte ad viecum
Rigenium arx, quam stirps tenuit olim praeclara de Monte alto dicta».

2 Castelmur, A, v, Burgen und Schlosser der Schweiz, Lieferung
XVI, II. part.: Biindner Oberland und Seitentédler, Basel 1944, p. 34—35.

burg der mdchtigen Freiherren von Montalt stand sidwestlich
unter Riein auf einem bewaldeten Hiigel, um welchen die alte
Lugnezerstrafie fiihrte. Spdrliche Reste sind noch vorhanden,
aber nur durch Ausgrabungen koénnten ndhere Resultate er-
zielt werden. Die Feste stand in Wartlinie mit Castelberg und
wird nur in einer einzigen Urkunde erwdhnt. Im Jahre 1350
ist vom Meierhof unter der Burg die Rede. Sie scheint schon
ziemlich friih in Zerfall geraten zu sein. Der Chronist Stumpf
erwdhnt sie 1548 ohne Dach».

Nus mein d’accord cun Castelmur priu ora I'indicaziun «siid-
westlich unter Riein». Vess Castelmur scret «nordvest sut
Riein», lu fuss il plaz dil casti staus fixaus exact. Carteivel ha
el sbagliau en quei cass las direcziuns, in sbagl ch’ei tgunsch ca-
peivels el territori della sbuccada dil Glogn el Rein anteriur,
sch’ins consultescha buca la carta geografica. Ins survesa ualti
tgunsch che la emprema part della Lurmnezia percuora buna-
mein exact la direcziun miezdi-mesanotg (schizun in stel nord-
vest). Pér suenter la sbuccada della Val de Riein e suenter la
stretga greppusa de Porclas semeina la Lumnezia dal sidvest al
nordost. Il scumbegl de Castelmur «siidwestlich unter Riein»
ei capeivels tras quellas difficultads, ni, quei che fuss era buca
sclaus, ch’ ei setracta d’in sbagl de stampa. Ils fatgs ein ils suan-
donts: sidvest sut Riein sesanfla gnanc in crest curclaus cun uaul
cun restonzas de miraglia che vegn en damonda sco plaz per
in casti. E leu meina la veglia via lumneziana ni suttapeis ni
entuorn in soli sulet crest sco descret. Il vegl stradun lumnezian
menava era buca a Riein, mobein dal casti Montalt naven tras
«Runcaleida»-«Fry»-«Fueina» viaden ella val de Riein, da leu
direct si Pitasch epi en direcziun Val s. Pieder. Da Pitasch me-
nava era la veglia senda de sauma sul Glinerkreuz vi a Stussav-
gia. In detur sur Riein fuss staus stentus e vess duvrau bia temps,
per I'ina pervia della differenza d’altezia (quella munta ca. 350 m
tocca Riein e naven da leu ca. 250 m enagiu ella cavorgia) e per
l'autra perquei che la davosa part della cavorgia fuss stada fetg
selvadia.

La pretensiun de Castelmur «sitidwestlich unter Riein» va
era buca a prau cun siu ulteriur text schi pauc sco cun las rea-
litads localas. Aschia dat ei nuot auter che de curreger quei
sbagl tras «nordwvest sut Riein.» La ulteriura descripziun «bewal-
deter Hiigel unter Riein, um welchen die alte Lugnezerstra3e

fiilhrt. Spéarliche Reste usw.», secuviera cun quella de Poeschel®®
che numna en siu «Burgenbuch» gia menziunau ina ruina, ge-
neralmein enconuschenta sut il num «Casti». Poeschel combi-
nass buca nuidis quella ruina culs signurs de Riein.

La Ruina «Casti» sesanfla tenor la nova carta geografica
1:25000 (fegl 1214, Glion, edida 1963) sin las coordinatas 736 175
/179 000, 1,9 km encunter miezdi dalla baselgia de Sevgein (Sur-
selva) ed 1,05 km nordvest dalla baselgia de Riein. Ella schai
860 msm, pia pressapauc schi ault sco la caplutta de S. Bistgaun
sper Sevgein (Pt. 879).

Il crest cullas ruinas ha ina fuorma empau conica ed ei
sco stuschaus ord la plaunca. Ton il crest sco la spunda viers
mesanotg ein cuvretgs cun in spess uaul ferton che la plaun-
ca encunter miezdi ei surcarschida per part cun pastg. Dal
crest ano han ins libra vesta en Lumnezia, viers las palas e
plauncas orientalas dil Mundaun (cumpriu il stretg de greppa
a Porclas), viers Luven ed encunter la Foppa (Glion). Encun-
ter mesanotg, viers sera ed encunter miezdi ei il crest tessaglia.
Encunter damaun sepusa el viers in fil per part greppus e spu-
retg, che ligia crest e plaunca si encunter pt. 913. E gest sutta-
peis de quei crest menava la veglia via lumneziana dretg dil
Glogn. Parts de quella semuossan aunc oz sco via carrabla de pli
baul e spassegiar san ins aunc oz cumadeivlamein per quella via
tocca la sbuccada della Val de Riein sper «Fry». De quei stradun
fagevan ins aunc diever suenter 1880, pia aunc lu cura che la
«via nova» menava si Riein. Denton ei era quella puspei vegni-
da remplazzada tras ina megliera . Il stradun che meina oz si
Riein ei vegnius construius 1936—1938. Per nies intent stuein
nus pia differenziar treis vias: la veglia via lumneziana, lu il
stradun vegl si Riein e finalmein il stradun niev de Riein dils
anno 1938.

Il stradun niev digl onn 1938 sesroma in stel dadens la cap-
lutta della S.Fossa a Sevgein dalla via principala e munta uliv
sul pt. 1002 direct a «Galogn» ed a Riein. Il stradun vegl de 1880
sebuortga en direcziun sidost da S.Bistgaun, meina alla entschat-
ta ina tratga bunamein horizontala, munta lu lev sur la part
encunter mesanotg e viers damaun da «Prada» e silsuenter tras

3 Poeschel, E., Das Burgenbuch von Graublinden, Turitg 1929, p. 246.

14 Tenor ina brev dils 7 d’uost 1958 da v. mistral Giusep Demont,
Sevgein.

la cavorgia greppusa viers sera da pt. 913, pia sur la ruina «Casti»
viaden e finalmein a pt. 1032 tocca «Galogn» (pt. 1178) ed a
Riein (pt. 1270). De special interess per nies intent ei denton
la veglia via lumneziana, pia la «Via dil Casti» sco ella vegn
aunc oz numnada. Quella sesparta sidost della caplutta de S.
Bistgaun dal stradun de Riein baghegiaus ils anno 1880, descen-
da sur «Prada» a «Clis», munta lu puspei da leu direct encunter
il casti, lu a «<Runcaleida» ed a Pitasch. Da «Runcaleida» meina
aunc oz ina senda si a Riein ultra dil stradun de 1880 che va gie
era tras «Runcaleida».

Sco gia menziunau menava quella via veglia da Pitasch enta
Val s. Pieder e sul Cuolm Val enta Valrein, ferton ch’in secund
rom era la senda de sauma naven da Pitasch sur il «Giinerkreuz»
a Stussavgia e Spligia (Valrein).

Egl atlas topografic de 1926 e 1944 (Siegfried, 1:50 000, fegl
Viamala) ei la via veglia marcada trasatras naven da S. Bistgaun
tocca «Runcaleida» e Pitasch.

Ella carta nova (1:50 000, fegl 257, Stussavgia, ediziun 1949 e
completada 1960) maunca quella via, bein perquei ch’ins sesur-
vescha ded ella 0z mo aunc sco vial de funs. Tochen si encunter
il crest dil casti vegn ella aunc da present carrada cun iseglia
de purs.

Sin omisduas cartas denton, schibein sin quella de 1926 sco
sin quella de 1949/60 ei la continuaziun della via veglia de «Run-
caleida» tras la Val de Riein (Val Renastga) tochen si a Pitasch
indicada. Sin la carta de 1926 percuora quella via direct en-
cunter miezdi ed ei aunc marcada sco via carrabla. La carta
nova de 1949/60 muossa denton ella sco senda che meina en ina
storscha anetga encunter damaun ella cavorgia de Riein e che
sbucca el medem liug sco sin 'autra carta el stradun che meina
si Pitasch (direcziun mesanotg da Pitasch el grond caraun de
«Tissen»).

Igl ei de beneventar, che la carta nova (1:25 000, fegl 1214,
Glion, ediziun 1963) ha indicau l’entira via veglia della Lum-
nezia, schilunsch sco quella sepresenta aunc oz. La via ei mar-
cada sco suonda: da S. Bistgaun tocca «Clis» sco via carrabla,
naven da leu tochen «Runcaleida» per part sco senda mantenida
€ per part sco senda decadenta e surcarschida. Da «Runcaleida»
tocca «Fry» e la sbuccada ella Val de Riein eis ella indicada sco
via de funs, ella cavorgia sezza denton sco senda. Muort con-

Restonzas dil casti Montalt, direcziun viers miezdi da Sevgein
e. S. (Fotografia Rostetter, Glion 1964)

F|

Il crest dil casti Montalt, spunda viers miezdi cun vesta encunter
Luven e la ruina de Castelberg (Fotografia Rostetter, Glion 1964)

«La Prada», cun sguard viers la ruina Montalt ed il vitg de Pitasch 3
(Fotografia Rostetter, Glion 1964)

tinuai sbuems va quella senda pli e pli en sgurdin. Era la via che
meina al casti vegn surcarschida senza cal.

En stretga vischinonza culla veglia via lumneziana de Sevgein
a Pitasch sesanfla la ruina «Casti», pia sutviars il stradun vegl
de Riein da 1880. Dapi 1929 han ins fatg sut I'egida dil president
communal de Sevgein, signur Gion Rest Capeder, entginas exca-
vaziuns d’emprova. Il resultat: Restonzas d’in baghetg sco ina
fortezia cun ina ruosna cun arviul. La fotografia no 1 ei fatga
1964 en direcziun nordsid e presenta ina part della ruina sco
ella semuossa oz pia suenter las excavaziuns. Tras la ruosna ad
artg han ins saviu catschar igl uost 1964 in fest de 2,5 m lunghe-
zia viaden el sutterran senza sentir resistenza. Sil fil encunter
damaun dil casti viers pt. 913 observ’ins medemamein restonzas
de miraglia.

Il casti steva en lingia de sguard cun Castelberg e cun Griin-
eck (viers sera da Glion) e culla siara de Porclas (pt. 1019, porta
de Porclas) che schai alla via lumneziana su, da vart seniastra

Situaziun dil casti Montalt tenor la carta
1:50 000 (1926 e 1944). Il liug dil casti ei mar-
caus cun ina crusch nera (Foto Rostetter, Glion)

Situaziun dil casti Montalt tenor la carta 1 : 25 000 (1863).
La crusch nera muossa il liug della ruina Montalt
(Foto Rostetter, Glion)

denter Luven e Cumbel. Dal fil ano, direct occidental dil casti,
pon ins era tscharner Surcasti en Lumnezia. Il «Meierhof unter
der Burg» menzionaus el document de 1350 secuviera cun la
actuala «Prada» ni «Prada gronda». La via dil casti meina aunc
oz tras quella «Prada». Percurrend il tratg da Sevgein encun-
ter il crest-casti croda en egl ina ampla pastira ualti uliva, situa-
da gest avon la lingia che munta viers quel e che ei tschinclada
cun carpuna e greppa. La via dil casti meina precis sin quei plaz,
aschia ch’ins ha I'impressiun che quella pastira seigi stada pli
baul in liug de dertgira (Thingstatte). Quei liug sesanfla en
pleina vesta dil casti en ina distanza de ca. 300 m. La carta nova
1:25 000 numna quei liug «Clis», e quei secuviera tenor Vieli/
Decurtins (Vocabulari romontsch, sursilvan-tudestg, Cuera 1962)
cun il plaid «Claus». En in claus vegnevan p. ex. las nuorsas ser-
radas en per la zavrada. Aunc oz fan ins scadin cass diever de
quei plaz per tal intent, anfl’ins tscheu e leu sterniu ora parts
della classena. Tgunschamein ha quei claus saviu survir pli
baul sco prau cumin de rimnadas de glieud ed animals (cavals).

Munt’ins da «Clis» dalla via castellana si e lu entuorn il crest
tochen alla costa viers miezdi, sche arriv’ins en ina cavorgia.
In dutget clar e bi cula gl’entir onn era da tutta calira e schi-
tgira sil pli ault della stad tras la cavorgia e lu direct al pei de
quella costa giu. Lu sederscha el en cascada sur la greppa digl
areal dil casti giu, contonschend aschia igl iral e lu il vau dil
Glogn. E quella cavorgia cun l'aua dil casti senumna aunc oz
«Val Casti». E la ruina sezza ha tenor tradiziun de Sevgein il
num «Casti», gie tenor indicaziuns d’indigens schizun «Casti
Montalt» 13,

Ton dalla situaziun geografica dil casti Montalt indicaus silla
carta dasperas (1:25 000, edida 1963) cun ina crusch. (Foto 5)

La tradiziun locala de Sevgein para en quei cass silmeins schi
perschuadenta e segira sco quella de Riein sin la quala Poeschel
sebasa. Ils fatgs plaidan per la tradiziun de Sevgein. Denter au-
ter muossan era ils dretgs de possess entuorn il casti ed a Sev-
gein quei. Ton ils mises a «Runcaleida» sco era a «Prada» (prin-
cipalmein a «Prada gronda») sco l'acla «Bargias» en direcziun
nordvest da Sevgein e la casa de v. mistral Giusep Demont de
Sevgein udeva alla famiglia Montalta che era aunc el 16avel

15 Communicau da v. mistral Giusep Demont, Sevgein. Il medem
ei era seresultau ord raschienis cun ulteriurs indigens.

secul sesenta leu . Ina ulteriura lingia della famiglia habi-
tava aunc pli tard a Pitasch, in fatg documentaus tras ina in-
scripziun ch’ei aunc oz de veser vid ina casa. A Riein denton
maunca scadina comprova. Aschia eis ei strusch carteivel ch’ils
signurs de Riein seigien stai sesents sin territori de Sevgein
ed ils de Montalt sin tal de Riein.

Poeschel manegia denter auter ch’il num Montalt (muntogna
aulta) sclaudi d’identificar «Casti» cun «Montalt». Co stat ei cun
auters castials? Ni il casti dils baruns de Realt e Juvalt ni quel
de Castelberg ei situaus fetg ault. La gronda part dils castials
el Grischun sesanfla buca lunsch digl iral della val e buca za-
nua en in territori serrau giu, en in refugi, sco quei che Riein
era segiramein da lezzas uras, silmeins quei che partegn il traf-
fic. Cunquei ch’ils baruns de Montalt possedevan dretgs en Val
s. Pieder ed o la Foppa, fuss Riein staus puncto traffic ed ad-
ministraziun in liug zun disfavoreivel. Quei fatg sa era Campell
buca midar, sa el sevolver sco el vul. Quella ponderaziun ei
nuotzun deplazzada, sesanfla «Casti» la finala 1,9 km viers miez-
di da Sevgein e priu la lingia d’aria mo ca. 1 km nordvest da
Riein. Perquei ei I’expressiun «ad vicum Rigenium» da Campell
de capir fetg bein, principalmein sch’ins schazegia mo tenor la
carta las distanzas a vesta de sgol. E quei ha Sprecher carteivel
cra fatg, sch’el pretenda ch’ils castials de «Rigein» e Montalt
sesanflavien sper Riein. Sererhard denton aschunscha aunc ex-
pressivamein: «Hinten im Tobel liegt die Burgruine Montalt»'",
La medema errur ha scadin cass era Castelmur fatg ( in sbagl
ch’ins sa tgunsch far perfin el lieug), schiglioc vess el buca mess
en connex la situaziun dil casti cun Riein, mobein cun Sevgein
e lu scret «viers miezdi da Sevgein.»

Considerau il casti Montalt da pugn de vesta de traffic ano,
contonsch’ ins quel da Sevgein tut alla grada ed en tutta cuma-
deivladad a pei en ina mesuretta, ferton ch’ins ascenda naven
dal casti ano Riein pressapauc en in’'ura e mesa. La distanza

' Brev dils 5 de december 1956, scretta da v. mistral Giusep De-
mont, Sevgein.

"7 Della medema perschuasiun ei era prof. L. Joos en sia lavur sur
della famiglia Montalta el HBLS, 5, p. 140—141. Leu scriva el: «Die
Ruinen der Stammburg Montalt (Hohenberg) liegen siidlich von Seewis,
unterhalb Riein, an der im Mittelalter viel begangenen Strafie Schleuis
(Léwenberg) — Kiistris — Pitasch — Safien — Rheinwald (Bernhardin
oder Spliigen)».

Sevgein-Riein munta entuorn duas uras. Abstrahau digl uaul che
cuviera oz il crest, obtegn il casti de Montalt, situaus 120 m sur il
Glogn, ina mesura sur igl iral della val, ina posiziun excellenta
de vesta e de defensiun che ei de paregliar beinmaneivel cun au-
ters castials. Ed il num Montalt ei cheu gest aschi giustificaus
sco tiels castials Realt e Juvalt. Quei che partegn finalmein il
num «Muntain» si Riein, sche setracta ei cheu senza dubi d’in num
romontsch de funs ch’ei d’anflar en numerusas autras variaziuns
en autras cuntradas dil Grischun (sco p. ex. Mons, Muns, Munt).
In indezi pil casti Montalt astg’ins strusch veser lien.

Tut quellas ponderaziuns ed arguments sforzan nus de suste-
ner il pareri de quels historiografs che tegnan il «Casti» viers
miezdi da Sevgein per la sedia de tschep dils baruns de Montalt.
Cun quella opiniun sesanflein nus en cumpignia zun versada.
Gia il cronist Stumpf ® circumscriva la situaziun dil casti sco
suonda:» Ligt hinder Ilanz im Tobel gegen Lugnitz ob Cdstris».

Tschudi ! scriva el medem senn: «Burg Montalt ist prochen.
Ligt hinder Ilanz im Tobel ob Cistris gegen Lugnitz.» L’'indi-
caziun «ob Caiastris» ei buca d’essenziala muntada, essend ch’el-
la vegn precisada tras ulteriuras indicaziuns «im Tobel» e
«gegen Lugnitz».

Thommen *° scriva partenent il casti: «abgegangene Burg am
Eingang ins Lugnez» e «siidostlich Ilanz bei Riein». Precis e
clar descriva Muoth *' la sedia dils de Montalt «ob Seewis bei
Ilanz».

Mo era auters auturs grischuns pli giuvens sco p. ex. profes-
ser L. Joos * e Casura ® de Glion pretendan ch’il casti de Mont-
alt sesanfli viers miezdi da Sevgein.

' Stumpf scriva en I'emprema ediziun de sia cronica digl onn 1548
sin p. 309 b verbalmein: «Die selbig veste Sax ligt nit weyt von Ilantz
und ist zerbrochen. Item die von Montalt /| de Monte alto / sind abge-
storben. Ir Burg ligt hinder Ilantz im Tobel gegen Lugnitz ob Cidstris
und ist gebrochen».

" Tschudi, Collectanea, manuscret 1530, fol. 240, no. 3.

20 Thommen, remarcas el register, volum I, p. 608 e volum II, p. 533.

2t Muoth, Aemterbiicher, p. 155, remarca 3.

2 Joos, L., en HBLS, 5, p. 140/41. Pareglia era remarca 17. Joos con-
firma era sia opiniun en brevs agl autur (27 de schaner 1949 e 1 de
november 1958). Leu scriva el: «In meinem Artikel iiber die Familie
Montalta bin ich mit Dir zur Ansicht gekommen, ithre Stammburg
liege siidlich von Seewis an dem viel beniitzten Saumwege nach Safien
und dem Rheinwalds».

23 Communicaziun orala anno 1937.

Dil medem meini ei era v. Mistral Giusep Demont ** de Sev-
gein: «La ruina Montalta ei persesez sin territori de Sevgein.»
Ils 23 de december 1937 scriva el, quella ga per tudestg: «Die
Zunft-Historiker sind zwar mit Ausnahme von Muoth, auf fal-
schem Boden festgefahren, was sie zwar nicht gerne zugeben.
So werden auch die Angaben auf S. 246 des Burgenbuches in
manchen Punkten eine Korrektur erfahren miissen. Der Ver-
fasser, Dr. Poeschel, hat an Ort und Stelle mir wichtige Zuge-
stindnisse gemacht. Auf alle Fille wird man in Riein vergeb-
lich eine Burg Montalta suchen.» *

3. ILS BARUNS

Tenor la «Helvetia Sacra» fuss pia il num de Montalt docu-
mentaus per ’emprema ga igl onn 1060, igl onn, nua che la abba-
dessa « Anna de Montalto» ei vegnida registrada ella
cronica claustrala de s. Gion a Miistair.

Igl emprem antenat de schlatteina masculina ei denton alle-
gaus bia pli tard. Quei ei numnadamein SimonI deMont-
alt che ei documentaus sco perdetga igl onn 1209 %, Dapi quei
temps secattan ils nums dils baruns de Montalt beinsavens en
documents tochen viaden miez il 15avel secul. Els sepresentan
sco perdetgas, sco tschercai sigilladers, sco mediaturs, sco partida
de fatschentas pintgas e grondas, sco cumpraders e vendiders,
sco partida de contract, sco alliai, sco testaders ed artavels e
finalmein perfin sco donaturs de fonds de baselgias. Igl ei reus-
siu a nus d’anflar il num en talas funcziuns el spazi da 1209—
1450 en buca meins che 65 documents. Quels partegnan ils onns:
1209, 13, 16, 27, 54, 55, 57, 58, 62; 1300, 03,05, 08, 12, 28, 33,
39,43, 47, 80, 6152, 57, 58, 61,62, 63, 67, 71, 72, 74, 16, 178, 79,
80, 81, 82, 83, 86, 87, 90, 96; 1400, 01, 04, 19, 50.

Per explotar tut quellas fontaunas essan nus principalmein
seteni vid las collecziuns de documents e registers che levge-
schan grondamein la lavur, oravontut vid las ovras de Helbok,
Jecklin, Juvalt, Mohr, Miilinen, Muoth, Thommen, Wartmann.
En emprema lingia denton ha il cartulari grischun (Bindner
Urkundenbuch) prestau gronds survetschs per nossas retscher-

# Ord ina brev dils 5 de december 1956.
* Brev en possess digl autur.

* Miihlebach, TG, 24 de zercladur 1209. Cf. il document tier Mohr,
CD I, p. 247, no. 175. Pareglia era Helbok : p. 160—162, no. 329.

41



cas *. Sper las ovras numnadas vein nus era consultau cronicas,
brevs ed extracts ord archivs privats.

Per trer a nez tut quei material ei la presenta lavur bia memia
cuorta. Nus schein suandar mo entgins paucs fatgs che han ina
certa muntada.

Nus vein buca l'intenziun de presentar la stemma della schlatta.
En quei risguard han las lavurs de Juwvalt e Hess- von Castel-
berg fatg vau ed ils novs studis de Castelmur e Brun han scla-
riu beinenqual dubi 28,

In fatg denton lein nus punctuar gia all’ entschatta: quei ein
ils uoppens parentai dellas treis schlattas de Montalt — de Ra-
zén — de Vaz, ina affiliaziun che era Castelmur ha constatau.
Ils maletgs 6, 7 ed 8 muossan quei fatg.

Paul Ganz* scriva en quei connex: «Die biindnerischen Ge-

RAZUNS VAZ

Armas parentadas: Montalt — Razén — Vaz, tenor ina rolla 6
d'uoppens a Turitg (Haus zum Loch) malegiada egl interval
de 1335 tochen 1347 (Foto Grau, Zug)

27 cf. il rodel dellas abreviaziuns e la bibliografia de nossa lavur.

2% Castelmur, en: Genealog. Hdb. Bd. II, p. 21ss.
Brun, en: Argovia, volum 54, 1942, p. 189—203.

2% Ganz, P., Geschichte der heraldischen Kunst in der Schweiz im 12.
und 13. Jahrhundert. Frauenfeld 1899, p. 56.

schlechter der Vatz, der Montalt und der Rhéziins (Ziircher
Wappenrolle S. 99, 137, 324 ff.) fiihren Heroldsbilder in den
gleichen Farben, die Freiherren von Vatz, geviert von blauem
Schachkreuz in weill und von rot, die von Montalt, geviert von
blau-weill mehrfach geteilt und von rot, die von Rhéziins, ge-
spalten von blau-weill mehrfach geteilt und von rot.» Ganz
numna talas midadas ni plitost semeglientschas «Brisuren.»
Quei plaid significhescha la midada d’arma per distinguer diffe-
rentas eras e lingias della medema schlatteina. Tenor quels inde-
zis fuss ei nuota sclaus che las treis schlattas seigien egl origin de
medem saung e tschep e lu sesromadas pli tard. Documentau ei
quei denton negliu. Fatg segir eis ei che quellas treis schlattas
han el temps de lur flur e forza giu stretg contact ed ein stadas
parentadas fetg. Parentella sesgrefla ed aschia ha ei era buca
muncau scarpanzas e combats pervia de possess e diras carplinas
d’iertas.

Ils suandonts extracts ord documents duein demussar cuorta-
mein quels ed auters fatgs.

MONTALT  wmAzlNs
La trucca de Sched tenor F. Jecklin en: JHHG, 1892, 1—10. 7

Carteivel ei quella trucca stada in schenghetg de nozzas alla
spusa Anna de Werdenberg-Sargans, nata de Razén e datescha
ord ils onns 1365—67 (RMC) (Foto Grau, Zug)

Maletgs sin la trucca de Sched, tenor Jecklin, 21. JHGG, 1892.
Uoppens: no. 1 = Montalt; no. 3 = Razén; no. 5 = igl imperi;
no. 7 = Regensberg; no. 9 = Montfort - Feldkirch; no. 11 =
uestgiu de Cuera; no. 14 = Tumb de Neuburg; no. 15 = Bel-
mont (RMC) (Foto Grau, Zug)



Simon I de Montalt chenus vein gia menzionau, sepre-
senta danovamein ils anno 1213 e 1216 sco perdetga. (Mohr, C.
D. 1. 363, 365 e BU II, no. 570, p. 67/68).

Igl onn 1227 suttascriva in cert Walter Behaim von den Thum-
ben de Neuburg sper Vazsut (Albert II, Thumb 1220, T avon 1240,
uxor N. von Montalt 1227) tier sia onda el casti de Montalt.
(BU, II, no. 668, p. 154). Aschia vein nus in mussament documen-
tau dil casti de Montalt gia ord igl onn 1227 e buca pér da 1350
sco enconuschent tochen da cheu.

Ils 13 d’avrel 1255 ha ina sentenzia de compromiss mess il
tierm final all’'uiara denter igl uestg Montfort ed ils nobels al-
liai, denter ils quals era ils de Montalt udevan. (Mohr, C.D.1I,
77, 344; BU I1, 902, p. 343/4).

Ils 14 de zercladur 1255 ei in deivet cudischius sils de Bel-
mont, Montalt, Razen, Wildenberg etc. vegnius annullaus a Con-
stanza (Mohr, CD II, 132). Cuort sissu, gia ils 26 d’uost dil me-
dem onn han uestg Montfort e ses alliai victorisau ella battaglia
sper Domat (Mohr, CD II, 344).

Anno 1257 venda signur Albrecht de Sax a Rehanau il casti
de Wartenstein sper Ragaz e la cuort de Vaz sut alla claustra
de Faveras. Sco perdetgas cumparan quella ga Simon IIcun
siufegl Walter de Montalt (Mohr, CD I, 231; BU II,
no. 923/4, p. 357).

Ed il medem Walter entupein nus puspei ils 12 de settember
1258 sco perdetga a Zenoburg (Thommen, I, no. 66. p, 41) epi en
medema funcziun Simon II ils 8 de fenadur 1262 a Cuera (Mohr,
CD 1, p. 372/3; BU I, p. 391/2).

Sco ei para veva Walter in fegl numnaus Heinrich I de
Montalt. Quel stat buns ils 20 de mars 1303 per igl uestg
Siegfried de Cuera (Castelmur, Schweiz. Arch. f. Heraldik,
1935, 2, p. 21). Ord ils medems onns (1305) vegn documentau
chin Dominus Wilhelmus de Montalt della diocesa
de Cuera studegiavi a Bologna (Muoth, BM, 1945, 11. p. 267 ff.)
e che Margarethade Montalt seigi vieua de Albert de
Rialt (1308). (Castelmur, Schweiz. Archiv f. Heraldik, 1935, p.
2). EHeinrich I che nus vein gia allegau attesta ils 28 de
schaner 1312 la brev de feudum hereditari dil convent de s.
Glieci concernent il possess a Vrin e Lumnezia (Mohr, CD II,
147).

Ils 15 d’avrel 1333 fan dus fegls de Heinrich I, ils frars H e i n-
richIleSimonIllde Montalt cun aunc entgins signurs
seculars ina allianza cugl uestg de Cuera ed igl avat de Mustér.
Quei pact de defensiun era drizzaus encunter tut tgi che lessi
sgurdinar uorden, pasch e ruaus.

Documentau il medem onn intervegnin nus plinavon ch’ils
dus frars vevien omisdus ina dunna cul num Adelheid, H e i n-
rich II ina Belmont, Simon III ina Razén (Castelmur,
Schweiz. Arch. f. Heraldik 1935, p. 21/22).

Ei para ch’ins veva da gliez temps differents svaris cun Donat
de Vaz. Quei seresulta ord il fatg ch’ils de Montalt s’allieschan a
Cuera ils 22 d’avrel 1333 cun lur amitgs encunter quei inimitg
communabel (Wartmann, 14, p. 28). Prof. Liver descriva quei
combat el «Biindner Monatsblatt 1947, 10, p. 310/11.

Ils 11 de november 1339 sigilleschan ils frars Heinrich II
e Simon IIT de Montalt ensemen cugl avat de Mustér,
culs de Werdenberg e de Belmont in pact (Siihne und Richtung)
cullas treis tiaras (Mohr, CD II, 265, p. 342). La brev de confir-
maziun dellas treis tiaras ei relaschada ils 29 de november 1339
a Weesen (Mohr, CD II, p. 347).

Ils 2 d’uost 1343 sigilleschan HeinrichIl eSimonlIlIde
Montalt per il cont Rodulf IV de Werdenberg sil casti d’Or-
tenstein (Wartmann, 49/50).

Ils 2 de zercladur anno 1347 sereconcilieschan las duas parti-
das cont Rudolf IV = de Werdenberg-Sargans, Simon III de
Montalt ed ulteriurs alliai d’ina ed ils de Razén da l'autra vart
a Riva (Wartmann, 49).

Il di de s. Hilari (13 de schaner ni 16 de fenadur) 1350 funde-
schaSimonIlIdeMontalt a Cuera per il ruaus de sia olma
e quellas de ses perdavons ina messa perpetna alla baselgia de
Sagogn. En quei connex menzionescha el sia derivonza: ils per-
davons da vart della mumma Grinenfels, siutat Walter
deMontalt, siu babHeinrichdeMontalt, sia consor-
tap. m. Adelheid de Razén. Sco partida contrahonta e
sigilladers ein documentai il convent de s. Glieci ed il capetel
catedral de Cuera. Ultra de quels sigilleschan Simon III e
HeinrichIIdeMontalt cun lur cuserin Albrecht de Sax
sco era il prevost de Roggenburg, il cussegliader spiritual de
Simon III. {Mohr, CD II, no. 330, p. 408).

Il document della fundaziun ei vegnius nudaus en plirs ori-
ginals. In exemplar sesanfla egl archiv dil capetel catedral a
Cuera, in auter egl archiv de s. Glieci a Cuera.

Quella scartira ei zun interessanta buca mo per motivs genea-
logics, na, ella cuntegn ultra de quei indicaziuns davart il casti
de Montalt.

Simon III fa buca mo si alla baselgia de Sagogn dus altars (in
de Tut ils Sogns e l'auter de s. Michel), tschera per mantener
permanentamein duas candeilas grondas, ieli per duas glischs
perpetnas, na, il document segirescha quei fond cun ina entira
rietscha de praus e funs (buca meins che 16 alps, beins, praus ed
ers). Tut quei vegn numnau ella scartira e selai per part tgun-
schamein identificar sin la nova carta topografica 1:25 000,
aschia p. ex: Alp Mullietsche ob Pitasch (Alp Muletg), der Mai-
gerhof Cuolonia (Galogn), di Huobe in Pitasch(?), der Maiger-
hof unter der Burg Montalt (scadin cass Pradal!), Quadrae de
Bulliuol ob Siifis (Sevgein) auf dem Berg(?), Paigenas ob Stifis
auf dem Berg (?), Prau de Curtin (ev. Prauparve sidvest da Sev- ,
gein), Quadra de Cultura de sora (ev. Cuolm Sura da vart orien-
tala de Sevgein), Fludunal (Figlianal?) ein Acker (ev. Flutginas
viers sera da Riein), S. Peters Quader (Quadra de Sogn Pieder),
Ruttitscha, ein Acker (corrispunda a Ratetsch = praus, ers), Ak-
ker von Ganesus (?), Acker Pulus (ev. Plaids viers damaun da
Sevgein), Gandinas, ein Acker (?), Clusatscha, eine Wiese (Clis
ni Chischlatsch viers miezdi da Sevgein), der Maigerhof zu Stii-
fis (Sevgein), Colonia Gebienne, eine «Huobe» (Cabienne, Val de
Cabienne oriental da Pitasch), Maigerhofe in Falleruns sper
Schluein, Falerin, Schluein, part dil vitg), Wiese von Salens
(Salums sper Lags ni Salens, Schluein . Quellas indicaziuns
confirman abundontamein ch’il possess principal de Simon III
sesanflava per gronda part a Sevgein e lu era el contuorn dil
casti viers miezdi da Sevgein e buca a Riein. «Maigerhof unter
der Burg» ei ton sco segir d’identificar culla «Prada» actuala.
Liung temps ei quella indicaziun stada il sulet mussament en
scret per 'existenza dil casti. Quella sto denton vegnir amplifi-
cada ussa tras il document de 1227.

Quei document della fundaziun cun ses sigils manteni stu-
pent (ei maunca sulet quel de Albert de Sax) ha denton aunc ina

* (cf. Planta, R. von und Schorta, A, Rétisches Namenbuch, T,
Zirich 1939; IT Bern 1964.

autra muntada. Sil dies della purgameina stat ei scret: «Hec
bona redempta sunt et relaxata et sunt alii redditus comparati
pro eisdem in Val Santi Lorenzii.» Quei vul dir, ch’ils beins
numnai seigien vegni cumprai anavos pli tard e spindrai da lur
obligaziun. Perencunter hagien ins rendiu auters beins, cumprai
per quei intent ella val de s. Luregn (Lumnezia).

Constat quella interpretaziun, lu eis ei bein capeivel, pertgei
ch’igl anteriur possess dils baruns de Montalt era duront il
temps medieval e tochen viaden el temps niev els mauns dellas
famiglias Montalta de Sevgein. Quei fuss danovamein in mussa-
ment de parentella denter ils de Montalt de pli baul e quels ded
oz. Ord la medema purgameina intervegnin nus che Adel-
heid de Razén seigigiamorta ca. 1350.

Propi tgei onn ch’ella ei morta selai buca eruir; ch’ella viveva
buca pli ils anno 1350, gliez ei segir. Igl ei denton era buca sclaus
ch’ella ei morta zatgei onns avon.

Simon III ei en quei mument in vieu senza descendenza.
Bein ord ina certa resignaziun eregia el anno 1350 la fundaziun.
Cuort sissu marida el puspei. Sia secunda consorta Christi-
ne, barunessade Reussegg, parturescha ina feglia cul
num Elsbeth, che daventa pli tard dunna de Ulrich II de
Haldenstein ed en secunda letg dunna de Hans von Hallwil 3%,

La veta communabla cun Reussegg ei stada de pign cuoz, sil
pli tocca 1364, ei Simon gie morts quei onn ni schizun avon (cf.
Argovia 1942, p. 199). Quei fond ha pia de far gnanc la minima
caussa cun ina expiaziun dil mazzament digl avat dils anno 1366,
sco el vegneva pretendiu (BM, 1934, 9, 280). In mussament segir
ei quel, che Simon III ei morts gia viers 1364. In ulteriur Simon
de Montalt existeva buca da gliez temps.

Il medem onn della fundaziun numnada, pia anno 1350, venda
S im on III alla baselgia de s. Glieci a Cuera il «Konigsgut» sper
Trin (Mohr CD II, no. 331, p. 412).

Ils 2 de fenadur 1351 secunvegn el a Vuorz cun siu quinau
Brun de Razén partenent la dota de sia consorta Adelheid de
Razén (Wartmann, no. 35, p. 72). Ord tal motiv venda el ina part
de siu schischom en Lumnezia ,numnadamein: las migiurias Ca

3a cf, Litscher, G. Geschichte der Gemeinde und Freiherrschaft
Haldenstein. Chur 1962. p. 12/13. Nach Liitscher wire Elsbeth von
Hallwil-Montalt Ahnfrau des Helden von Murten (1476).

de Sura a Degen, la cuort sut baselgia, la cuort a Cur Wasta
(Vattiz?), la migiura de Fraissen e la cuort Eberhard a Vignogn.

1352 fan ils de Belmont, ils de Razén ed ils de Montalt ina
allianza encunter ils de Werdenberg-Heiligenberg e serebaul-
zan ensemen culs subdits dil cont de Werdenberg encunter quel
(cf. Purtscher, en: BM, 1924, 6, p. 171 e Mooser, en: BM, 1928,
2). Schibein ella battaglia de Porclas sco al Mundaun stevan ils
Montalt buca dalla vart dils attaccaders digl onn 1352.

1357 survegn Heinrich II svaris cun siu quinau Walter de
Belmont pervia dils castials de Griinenfels e Schlans. La senten-
zia vegn dada ils 16 de december a Mustér (Wartmann, 42, p.
82). Las tuors ed il schischom en Lumnezia ed a Miintinen ve-
gnan en possess de Ulrich Walter de Belmont.

Gia miez onn sissu, ils 23 d’avrel 1358, redemba Ulrich
Walter de Belmont el casti Griinenfels a siu quinau Heinrich
Il de Montalt tut ensemen sco feudum personal («zu Leib-
geding») Wartmann, 43, p. 84).

1361 sustegnan ils de Montalt aunc cun auters la revolta dils
subdits de Werdenberg en Schons, Val Rein, Stussavgia, Val s.
Pieder e Tersnaus. 1362 vegn ins tier ina cunvegnientscha, la
schinumnada pasch de Cazas (31 d’uost). (Wartmann, 49, p.
93).

1367 surdat Heinrich II de Montalt la dieschma de
Fontnas (Wartau SG) a Heinrich de Buvix sco feudum cul dretg
d’ierta (Wartmann, p. 101). :

1371 venda Heinrich II sia cuort Cantuns a Vuorz ed in
er a Arzans (Wartmann, no. 66, p. 124).

Ils de Belmont mieran o ed ei suonda dispetas e carplinas cugl
uestgiu pervia dil relasch. Heinrich II vegn excommunicaus
cun sia consorta Adelheid nata de Belmont, vieua de Razén. Els
seretilan en lur casti @ Domat, nua che omisdus vivan aunc anno
1372. Ils 7 de fenadur dil medem onn supplichescha Heinrich II
igl uestg, ch’el vegli sligiar el dalla excommunicaziun (Mohr, CD
I1I, 166, p. 249). L’entira caussa pervia dils possess feudals della
casa de Diu ei vegnida lugada bia pli tard (pér 1390).

Anno 1376 fa Heinrich II si tut sia rauba a sia consorta
Adelheid de Belmont, vieua de Razén, per cass ch’el mieri (fatg
si ils 24 de mars 1376 a Lags, Saissafratga, spel casti Langen-
berg). Buca ditg suenter, entuorn 1378 ni cuort avon miera el
(Wartmann, no. 78).

Denton era siu frar Sim on III medemamein morts, proba-
bel entuorn 1364 ni avon, pertgei che Christine de Riissegg ha
tras ina brev dils 6 d’uost 1364 (Archiv da Hallwil) retschiert da
siu secund mariu Ulrich de Rinach in feudum personal. Ella sto
pia esser maridada per la secunda ga ca. 1364 (cf. Brun, C. en:
Argovia 1942, p. 199).

Da quei seresultache SimonIlIde Montalt, siu emprem
mariu, eri gia morts lu. Elsbeth, la feglia de Simon III e consorta
de Ulrich de Haldenstein venda ils 29 de november 1378 ad
Ulrich Brun de Razén tut ses dretgs dil segneradi de Montalt, las
tuors de Schlans e Griinenfels per la summa de 1000 guldas
«s0 ich es von meinen Vettern, herrn Heinrichen sdligen von
Montalt geerbt hab» (Wartmann, 78, p. 149).

Il medem onn ceda in giuncher Heinrich de Reussegg tut ses
dretgs de Lowenberg (Schluein) a Ulrich de Haldenstein e sia
consorta Elsbeth nata de Montalt. E pertgei bein? Per-
quei che sia sora Christina de Riissegg ei la mumma de Elsbeth
de Haldenstein-Montalt.

1379 vegn Adelheid de Belmont-Razén, la dunna de Heinrich
II, per la secunda ga vieua. Ils 2 de mars obtegnan ella ed Eli-
sabeth, (sia feglia ord emprema letg de Razén) maridada cun
Caspar de Sax, in feudum personal, numnadamein: Die Burg
Ort im Lugnez, den Hof Tschiffelans in Villa, den Zehnten von
Vrin, den Hof zu Fidaz bei Flims, also alte Familiengiiter der
Montalt (Mohr, CD IV, 10, p. 13). Tut quei ei documentau ils 8
de matg 1380. Gia igl 1 de matg 1380 venda Heinrich de Reuss-
egg a Elsbeth de Montalt «Simons sdligem von Montalt
eliche Tochter» pia alla consorta de Ulrich de Haldenstein, beins
ella val della Reuss, numnadamein: den Hof zu Maschwanden,
den Hof zu Hunwil (Sins), den Hof zu Wannen, das «Minder» —
und das «Mer» — Moos (Thommen II, no. 131, p. 139).

Ils 22 de matg 1380 vegn fatg in brat de funs a Castrisch den-
ter Ulrich Brun de Razén e dunna AdelheiddeMontalt-
Belmont,lavieuade HeinrichlIlesiafegliaElisa-
beth ord la letg de Razén (ussa dunna Caspar de Sax-Razén).
Ulrich Brun de Razén retscheiva il casti de Domat e tut ils
dretgs e beins a Flem, Elisabeth perencunter il casti ed ils
dretgs de Castrisch.

Denton era Ulrich Walter de Belmont morts ils anno 1371.
Sia sora Adelheid de Belmont (lu vieua de Montalt) surpren il

relasch dils de Belmont (Wartmann, 83; Mohr, CD IV, 29, p. 33).

La feglia de Simon III, Elsbeth de Haldenstein ei anno 1381
medemamein vieua. Gia igl onn suenter (1382) marida ella en
secunda letg Johannes de Hallwil (Wartmann, 86; Argovia, 1942,
p. 190). Igl 1 de schaner 1382 suttascrivan Elsbeth e Johann de
Hallwil-Montalt la quitanza de Ulrich Brun de Razén per la
summa de 1000 guldas. Per quei daner veva gie Elsbeth giu
vendiu 1378 ses dretgs sur il segneradi de Montalt (Wartmann,
78, p. 149).

Suenter la mort de siu secund mariu (Ulrich de Rinach)
schenghegia la barunessa Christine de Riissegg ils 14 de decem-
ber 1386 a ses biadis Walter e Hans de Hallwil (ils affons de
Elsbeth de Hallwil-Montalt) differents beins. Daco quei?

Bein ord suandonts motivs: 1350 era Simon III de Mon t-
alt daventaus vieus e veva negina feglialonza. En sia fundaziun
fa el menziun de sia consorta p. m., mo di gnanc plaid d’ af-
fons. Cuort suenter ver giu erigiu la fundaziun, marida el Chri-
stine de Reussegg e quella schenghegia ad el la feglia
Elsbeth, la dunna de Haldenstein de pli tard. Ord quella
letg neschan dus affons, Ulrich ed Anna. 1381 daventa Elsbeth
vieua de Haldenstein e 1382 vegn ella la dunna de Hallwil. 1386
ha ella danovamein parturiu en quella letg dus affons, Hans e
Walter. Quei onn fa Christine de Reussegg si la rauba numnada.
Returnada suenter la mort de Simon III (ca. 1364) en sia patria,
marida ella en secunda létg Ulrich de Rinach. E suenter la mort
de Rinach fa ella la donaziun sura allegada.

Aschia eis ei bein capeivel daco il giuncher Heinrich de Reuss-
egg ha saviu ceder dretgs de Lowenberg a Schluein. Quels
dretgs veva el scadin cass obteniu da sia sora Christinede
Montalt-Reussegg.

Grazia a quella donaziun e tras la lavur de dr. C. Brun ella
Argovia 1942 intervegnin nus che Christine de Riissegg seigi
stada da 1350—1364 la secunda dunna de Simon IIT de Montalt.

Aschia eis ei d’entellir daco ElsbethdeHaldenstein -
Montalt ha anflau beinspert bunas relaziuns cun Hallwil.

E plinavon eis ei era de capir, pertgei Elsbeth ei buca num-
nada el fond de 1350 e pertgei ils beins de quel ein vegni liberai
giu pli tard e compensai tras auters. Ussa era Sim on III buca
pli senza affons, na, el veva la feglia Elsbeth.

Ils 25 d’uost 1390, suenter la battaglia de Degen, secunvegnan
Elisabeth de Razén e siu mariu Caspar de Sax-Mesauc pervia
dellas pretensiuns ord il relasch dils de Belmont cugl uestg
Hartmann de Cuera (Mohr, CD IV, 152). Els retscheivan la
Lumnezia cun varga 20 vitgs, b pleivs cun tuts dretgs, ultra de
quei tuor e vitg de Castrisch sco possess feudal, mo senza dretg
d’ierta. (Mohr, CD IV, 152).

Ils 14 d’october 1396 sigillescha in Heinrich de Mont-
alt per quels de Stussavgia, essend che lezs vevan buca in agen
sigil (Joos, L. en BM, 1933,9, p. 271).

E 1450 entupein nus els documents in Otto de Montalt en
Lumnezia sco masser dils conts de Sax-Mesaux «floruit ca. anno
1450» (extract de Giuli Demont ord igl archiv Demont a Vella,
4. 12. 1924).

1483 venda cont Johann Peter de Sax-Mesauc ils segneradis
Belmont e Castrisch e las dertgiras de Flem, Glion, Lumnezia
e Val s. Pieder agl uestgiu (Mayer, Bistum Chur, p. 551). La ier-
ta dils de Montalt fuva per gronda part era curdada agl uestgiu.

Denton eran las relaziuns el Grischun sesviluppadas e sema-
diradas per la democrazia. A quei svilup vevan entginas fami-
glias noblas en Rezia era gidau empau, denter auter era ils de
Montalt e quei tras lur ligias culs subdits en Lumnezia, enta
Val s. Pieder, Stussavgia, en Schons e Val Rein.

Dal pugn de vesta social e politic ei quei stau la fin de comi-
tats e segneradis. Ils castials ein vegni bandunai pli e pli, i a
smerscha ni schizun vegni devastai. Ils nobels ein svani e semi-
schedai cul stan de purs e burgheis. Aschia resta en mintga cass
in «ultimus» ella stemma de mintga schlatta. Schebein quel mun-
ta igl «ultimus» mo en vesta sociala e politica e ha de far nuot
culla fin della lingia de saung, gliez selai aunc dumandar. Quel-
la damonda sepresenta era per la schlatta dils de Montalt. E quei
ton pli che impurtons fatgs renvieschan nus ad entginas correc-
turas della part historica. In triep de quels vegnin nus ad en-
driescher ella suandonta part.

4. ILS NOBELS

En la scrutaziun d’entochen ussa crein ins, s’accordond culs
cronists Tschudi e Stumpf (era tenor Juvalta e. a.) che la schlat-
ta dils baruns de Montalt seigi ida a fin igl onn 1378. Quei onn ei

probabel Heinrich II morts. El che passentava cun sia con-
sorta Adelheid de Belmont ses davos dis el casti de Domat num-
na Juvalt (p. 217) igl «ultimus» de quella schlatteina.

Guler, Leu e.a. e lu principalmein Hess-de Castelberg?®' e
Vieli 3 dubetan schebein quei constetti. Colonel dr. Hess-de Ca-
stelberg ha per incumbensa ordinau differents archivs el Gri-
schun e ha aschia profundas enconuschientschas dils documents.
Sin fundament de ses studis vegn Hess tier la ferma perschua-
siun (p. 223 ff.) che HeinrichIdeMontalt-Grinen-
fels vevi, sper ses dus beinenconuschents fegls Heinrich II
e Sim on III, aunc in tierz fegl cul num U L r i ¢ h sesents a Mu-
rissen. Ils dus emprems vevan gie era suttascret il document de
pasch denter Mustér e las treis tiaras igl onn 1339. Dil medem
meini ei era Vieli (p. 52). En ina remarca renviescha el ad in do-
cument che sesanfla tier Hess. Tenor quel seigi Ulrich tras ina
maridaglia buca conforma a siu stan vegnius sbittaus e curdaus
sut il dretg «der minderen Hand», vul dir che el e ses vegnent-
suenter hagien mo aunc in dretg condizionau d’artavel. Quei
che partegn denton la lingia de saung udeva quei Ulrich cun sia
descendenza medemamein tier la schlatta dils baruns de Mont-
alt. Hess scriva leutier verbalmein (p. 231): «Die alten Freiher-
ren von Montalt sind daher, wenn auch sozial, so doch nicht
faktisch ausgestorben.»

E daveras sesanfla sut il datum dils 13 d’uost 1443 el cudisch
d’anniversaris (messas perpetnas) de Pleiv (p. 30a) la suandon-
ta registraziun:

«Anniversarium domini Ulrici de Montalt et uxoris sue Anne.
Reliquerunt ij caseos ex domo et solamine eorum in Moriessen.
Otto de Castris dat. ze Moriessen.» Ed ils 18 d’uost legin nus (p.
31): «Anniversarium Hermanni et Hainrici, Ursula, Anna, Mar-
garetha, infantes Ulrici de Montalt. Reliquerunt duo modia gra-
ni ex agro eorum, qui vocatur Pedrus. Ott Serkuoentzel de Kae-
stris debet dare.»

E sin la medema pagina 31 anflein nus sut il datum dils 19
d’'uost la suandonta precisiun: «Anniversarium Dominus Her-

"Hess-v. Castelberg, H. R, Les souvenirs de la famille de Col-
lemberg. Manuscret, 391 p. folio, (en possess privat), Mustér 1883/84,
p. 223 ss.

2 Vieli, B. Geschichte der Herrschaft Riziins bis zur Uebernahme
durch Oesterreich (1497), 150 p., Cuera 1889, p. 52.

mannus et Hainrici, Ursula, Anna, Margaretha, infantes Domini
Ulrici de Montalt. Reliquerunt duo modia grani ex agro, qui vo-
catur Pedrus; stoszt uswert an der von Mont gut; stoszt inwert
an der von Lubins gut; stoszt uswert aber an der von Monten;
stoszt unden an der de Kastelberg gut, und der vorgenannt ak-
ker ist fier mal. Moriessens.

Ina ulteriura registraziun dils 22 d’october di: « Anniversarium
Hainrici filius domini Hainrici de Moriessen. Reliquit j dena-
rium mercedis grani ex argo suo in Cumelz, dicto Ortasch.
Isti de Castelberg olim dederunt. Ze Cumelz.»

Lu puspei ils 25 d’october: «Anniversarium Hainrici de Mo-
riessen et uxoris sue Clara et filius eorum Berchtoldus et uxo-
ris sue Fumia et filius eorum Clemens et frater suus Haintz et
Wilhelmus et Hainricus et Haintz filius Hainrici et uxor sua
Regula. Reliquerunt j sextarium grani ex domo et solamine
Berchtoldi de Moriessen et de Ortasch in Cumelz. Isti de Ka-
stelberg de Cumelz dederunt. Ze Moriessen.»

In stel pli tard sin pagina 44a sesanfla la notizia: «Itterium
anniv. Cristine filia Uolrici de Montalt, que reliquit ij schilling
ex agro de Minatta. Ruodolfus olim dedit. Ze Moriessen».

Sut ils 9 de november stat puspei: « Anniversarium Ursule filia
Hermanni, qui fuit filius Wilhelmi de Moriessen. Que reliquit
1) schilling ex duas cifarias agri super Villam, inclinantes se ad
Ripam. Kastelberg tenetur. Ze Moriessen.»

Quellas ed aunc autras nudadas muossan claramein ’existen-
za d’ina famiglia nobla Montalt a Murissen ch’ins sa persequitar
anavos sin silmeins tschun generaziuns. E quei gia ils anno 1444,
pertgei che quellas registraziuns audan tuttas tiel tschep dellas
messas perpetnas gia existentas, ein pia historicamein probabel
aunc pli veglias.

Ord quels motivs intercurrin nus empau pli detagliadamein igl
anniversari de Pleiv e sias nudadas.

Della muntada digl anniversari de 1443 ein ils scrutaturs neu
e neu dil medem meini. Meersseman * denton ei staus gl’emprem
che ha publicau zatgei surlunder. Ord sia publicaziun retenin
nus il suandont: Il register (49 fegls de pergameina) ei vegnius
preparaus ed endrizzaus anno 1443. Cuort sissu ha in gidonter

3 Meersseman, G. G, O. P, Der liturgische Kalender des Pleifer
Anniversars (1444) en: Festschrift Oskar Vasella, p. 198—216, Fribourg
1964.

Igl anniversari de Pleiv da 1443. Vart-davon. Ina fontauna 9
de gronda valeta per la historia della Lumnezia (PA Pleiv)

(Foto Grau, Zug)

10

Igl anniversari de Pleiv da 1443. Vart davos (Foto Grau, Zug)

Pagina 30a digl anniversari de Pleiv (1443), cun la suandonta
registraziun: «Anniversarium domini Ulrici de Montalt et
uxoris sue Anne. Reliquerunt ij Caseos ex domo et solamine
eorum in Morissen. Otto de Castris dat. ze Morissen»

(Foto Grau, Zug) : -



dil plevon enscret en scartira cursiva il tschep dellas messas per-
petnas existentas. Probabel ha el scret giu quellas d’in anniver-
sari aunc pli vegl. (Era Hess - de Castelberg manegia che las
empremas indicaziuns de quei anniversari seigien vegnidas
transscrettas da registers aunc pli vegls!). E cun raschun remar-
ca Meersseman (p. 199): «Eine kritische Ausgabe des ganzen
Registers ist sehr zu wiinschen, nicht nur vom Standpunkt der
Biindner Kirchengeschichte, sondern auch wegen der Unmenge
von Flur- und Geschlechtsnamen, welche dort vorkommen.»
Il medem vala era pigl urbari della pleiv de Degen digl onn 1347
che sesanfla era a Pleiv. Che Meersseman ha fullau via e cun
edir il calender liturgic purschiu ina oreifra introducziun pil
studi digl anniversari de Pleiv, gliez mereta nies engraziament.
Ton constat pia che pliras generaziuns della famiglia de Mont-
alt havevan existiu a Murissen ed eran mortas tochen ca. 1443.
E quei ei perfin lu segir, sch’ins risguarda sulettamein il «d o m i-
nus Ulricus de Montalt» e ses tschun affons. Aschia
ston ins acceptar il fatg ch’ei existevi gia dil temps dils baruns
Heinrich II e Simon IIT de Montalt era a Murissen ina famiglia
nobla de Montalt. Quei fuss sil pli tard miez il 14avel tschenta-
ner. Ins fa immediat persenn co ils prenums della lingia dils ba-
runs serepetan era tier la famiglia de Murissen: Ulrich (priu
neu dalla parentella dils de Belmont e de Sax), Heinrich e Heinz
(da Heinrich I e Heinrich II), Wilhelmus, Christina, Anna etc.
Ch’ils dus anniversaris pertuccan persunas che han viviu
avon 1443, muossan las suandontas circumstanzias: Sco pagadur
(debitur) per igl anniversari de Pleiv sepresenta «Peter Otto,
des Junkers Kuntz von Kistris sohn». Siu frar Rudolf, pia era
in fegl dil giuncher Kuntz p. m. de Castrisch, sigillescha sin da-
monda gia anno 1413 ina burgameina (burgameina no. 12 da
1413, urbari ella nudauna de Glion, tenor indicaziuns de Hess).
Sche ils tschun fegls de Ulricus eran gia morts ils anno 1413,
lu ei Ulricus sez vivius sil pli tard la secunda mesadad dil 14-
avel secul, pia segiramein dil temps dils baruns. E sche giuncher
Kuntz von Kaéstris era morts avon 1413, lu ei la messa perpetna
per Ulricus e ses affons secapescha vegnida stabilida avon 1443
ed era avon 1413.
Ei sedamonda uss mo aunc, co il tetel «dominus» che serepeta
traso ei propi de capir. Nus citein Du Cange III, p. 174, colonna
2: «Dominus: praecipui e nobilitate» pia «privilegi dils nobels.»

Ei fuss veramein strusch de crer ch’in um ordinari de Murissen
vegni numnaus «Dominus Ulricus de Montalt» en in temps d’'in
stretg uorden feudal, nua che las leschas de quei uorden vegne-
van respectadas e controlladas rigurusamein. E nunprobabel fuss
ei plinavon ch’in tal fuss vegnius enscrets en in anniversari che
era da lezzas uras tuttina zatgei extraordinari, sch’el vess buca
cumpleniu tut las premissas dil dretg feudal. Quei schizun d’in
temps che Heinrich II e Simon III de medema schlatta eran aunc
en veta. E lu, danunder duess pomai quella famiglia nobla deri-
var el mument che la lingia dils de Montalt de Sevgein era sin
murir ora? Nossa opiniun secuviera cheu dil tuttafatg cun quel-
la de Hess e. a., ch’ils Montalta de Murissen» unzweifelhaft di-
rekte Nachkommen dieses Dominus Ulricus de Montalt sind»
(Hess, p. 231) e che quei Ulricus seigi senza dubi parentaus culs
baruns Heinrich II e Simon III. Schebein el ei in frar de quels,
(sco Hess scrival), lezza damonda selai buca decider cun segir-
tad tenor las fontaunas avon maun. Pusseivel fuss ei senz’ auter.
Ina parentella denter ils Montalt de Sevgein ed igl Ulricus de
Murissen ei ton sco segira. Ils suandonts fatgs sustegnan quella
hipotesa: cumpra e brat e la posiziun dils beins en Lumnezia
(relaziuns feudalas), lu las funcziuns ufficialas della famiglia en
Lumnezia, epi oravontut la sromaziun della famiglia de Muris-
sen ano viers Sevgein, Glion, Lags e Sagogn.

Aschia sepresenta p. ex. in Heinrichde Montaltils 14
d’october 1396 sco sigillader dellas brevs de libertad de Stussav-
gia, suenter ch’ins ha giu supplicau el **. Suenter ch’ils baruns ein
stai «morts o» para pia in ulteriur Montalt de ver manteniu ni
renovau ils ligioms historics dils baruns culs de Stussavgia ord
igl onn 1362. Ils 28 de fevrer 1437 surdat lu Margareth de Sax-
Monsax la dieschma de Murissen en Lumnezia sco feudum per-
sonal a siu mariu Albrecht de Landenberg (Urkundenbuch Rap-
perswil, II, 191). Quei ei evidentamein ina consequenza empau
posteriura della maridaglia de Elisabeth de Razén cun Caspar
de Sax. Elisabeth ei stada I'artavla dils de Belmont e de Razén.
Sia mumma Adelheid de Belmont veva giu maridau en secunda
letgHeinrichlldeMontalt.

Suenter la mort de Heinrich II e sia consorta Adelheid de
Belmont ha ei dau carplinas d’ierta pervia della Lumnezia. Ils

¥ Joos, L, en BM 1933, 9, p. 270/71.

dretgs d’ierta dils de Belmont e de Montalt vevan midau maun
(tras dunna Elisabeth de Razén) ed eran i vi sin Caspar de Sax.
Quella midada de dretgs levan ils Lumnezians, alla testa ils
Ueberkastel e Lumerins, acceptar sut neginas condiziuns. (Era
la lingia dils Montalt che viveva lu en Lumnezia era ualvess
cuntenta de quei!)

Aschia ha Caspar de Sax attaccau anno 1390 la Lumnezia,
remportau la victoria ella battaglia sper Degen e suttamess
a siu domini la Lumnezia e la Foppa. Ils signurs de Lumerins ob-
tegnan (forsa per pacificar empau els?) dils de Sax la plazza de
ministerials en Lumnezia cul dretg d’ierta *.

Caspar de Sax ei morts anno 1390. La platta de fossa de siu
fegl Gion (Johannes, 1390—1427) sesanfla el chor baselgia de
Castrisch. Sut il domini de ses fegls Heinrich (1427—1488) e
Johann (1431—1479) ufficiescha in Otto de Montalt 1450 sco
ministerial dils conts de Sax en Lumnezia (Extract de Giuli De-
mont ord igl archiv Demont a Vella, 4. 12. 1924). Ils 4 de fenadur
1539 documenta Albert de Mont de Vella sur de differentas pre-
tensiuns della ierta dils de Montalt (41. JHGG, 207/8 e 285 ff.
e Mohr, Dok. Slg. no. 745).

Tut quellas indicaziuns documentadas muossan sufficienta-
mein, tgei stretgs ligioms ch’ils de Montalt vevan culla Lumne-
zia. Plinavon muossan ellas era che la famiglia de Montalt ha exi-
stiu vinavon en Lumnezia, suenter che la lingia de Sevgein ei
stada morta ora. Ulteriuras indicaziuns en quei connex seresul-
tan denton era dal studi della sromaziun della schlatta ils onns
suenter 1400.

5. SROMAZIUN

La lingia de Sevgein ei stada alla fin cun Heinrich II morts
entuorn 1378 el casti de Domat. Siu frar S i m o n III, igl iniziant
della fundaziun per la baselgia de Sagogn era gia morts entuorn
1364. Heinrich II ha schau anavos sulettamein ina figliastra
ord emprema létg de sia consorta Adelheid de Bellmont cun
Heinrich de Razén. Quella feglia d’ina vart cul num Elisa-
beth ei stada la consorta dil cont Caspar de Sax. Simon III
ei staus senza descendenza en emprema letg cun Adelheid de

3 Hofer-wild, G. Herrschaft und Hoheitsrechte der Sax im Misox.
Poschiavo 1949, p. 44 ss.

Balcun tiert della «Casa liunga» a Lags
(Foto Rostetter, Glion 1964)

Uoppen el balcun tiert della «Casa liunga» a Lags. Foto 1964. 14
Inscripziun: «Anna von Muntalta, 1616, ein geborene Jodera»
(Foto Rostetter, Glion)

- o s

Uoppen el balcun tiert della «Casa liunga» a Lags. Foto 1964. 15
Inscripziun: Wolff v. Muntalta, 1616, gewesener Podestad zu
Thiran» (Foto Rostetter, Glion)

Gion Antoni de Montalta (1758—1799), Podestat
en Valtlina, mistral e cauderschader 1791, (Ori-
ginal en la sala de dertgira circuitala a Vella.
Casa della posta. Foto G. Casura, 1937)

Vaulta della casa Montalta a Sagogn (posta veglia). Foto 1964. 17
Inscripziun: «Jochum von Montalta, Frena von Capol, 1600».
Jochum de Montalta ei staus anno 1559 podestat a Trahona

ed anno 1610 landrechter (Foto Rostetter, Glion)

Razén. Suenter la mort de sia emprema dunna, ha el maridau
anno 1350 Christine, barunessa de Reussegg. Quella ha schen-
ghegiau ad el la feglia E 1s b e t h che ha maridau Ulrich de Hal-
denstein e suenter la mort de quel en secunda létg Johannes de
Hallwil. Ils dus fargliuns Heinrich Il e Simon III de
Montalt, che han igl onn 1339 sigillau ensemen cun aunc au-
ters la pasch cun las treis tiaras, han giu negins vegnentsuenter
masculins.

Da l'autra vart han ins saviu comprovar cun tutta segirtad
ch’ina famiglia de Montalt cul tetel «Dominus» existevi da gliez
temps a Murissen (Lumnezia), pia avon 1400. Sco registers ed
urbaris de baselgia muossan, exista quella lingia dapi lu senza
interrupziun vinavon.

El 16avel tschentaner entupein nus lu aunc autras famiglias
Montalt a Sevgein, Glion, Lags e Sagogn. Quellas contonschan
beinspert gronda stema e buna reputaziun e semantegnan tras
tschentaners tochen al di ded oz. Ord quellas ein sorti ina enti-

64



ra rietscha d’ufficials, magistrats, officiers ed umens della poli-
tica. Denter auter sesanfla era in entir diember de mistrals,
landrechters e capitanis della Ligia sura sco la sala dils land-
rechters a Trun paleisa. Quels «nobels de Montalt» han in niev
uoppen, ch’ei denton parentaus heraldicamein fetg cun quel dils
baruns. Quellas lingias novas (sco era la veglia en a Murissen)
ein perscrutadas ton sco nuot. Ina entschatta leutier porscha il
material e la genealogia de Gieri Casura, Glion, che sesanfla egl
archiv dil stat a Cuera. Ei exista denton aunc in immens mate-
rial che stuess vegnir perscrutaus. Entginas indicaziuns de quel
suondan:

Sper la lingia de Murissen cattein nus gl'emprem ina famiglia
a Sevgein sper Glion e quei trasingiuncher Gilli (Giuli)
de Montalt anno 1557 (Hess, Souvenirs, p. 235). La fami-
glia sto denton esser stada sesenta gia avon a Sevgein, venda gie
comissari Wolfgang de Montalta igl onn 1567 sia
mesa casa, beins e baghetgs de Sevgein a siu frar Martin de
Montalta. El da sia part marida Ursula Jochberg e setila a
Lags en casa de sia consorta. Pli tard vegn el commissari de Cla-
venna (genealogia Casura).

A Lags semultiplichescha la famiglia spert e sesroma naven
da leu era a Sagogn (Jochem de Montalta-de Capol, 1600).

Pressapauc il medem temps sco a Lags sepresenta e sesviluppe-
scha ina nova lingia a Glion. Mussaments leutier porschan docu-
ments e craps-fossa ella baselgia de s. Martin sper Glion.

Las famiglias de Glion paran de derivar per part da Murissen,
per part era da Sevgein.

Poeschel 3 scriva en quei connex ella historia della famiglia
de Castelberg (p. 75): «So finden wir vier Ehen mit den Mont-
alta, wobei an den jingeren Zweig der «Junker von Montalta»
zu denken ist, der von Morissen aus sich nach Ilanz verpflanzt
und dort das reformierte Bekenntnis angenommen hatte.»

Casura® perencunter muossa ch’'in salter Risch de
Risch, in biadi dil giuncher Gilli de Montalt, seigi secasaus
anno 1630 da Sevgein a Glion. El hagi giu dus fegls, salter
Risch (Ulrich) e seckelmeister Hans - Peter. Siu
biadi Martin (1772—1828) seigi il fundatur dellas famiglias

¥ Poeschel, E, Die Familie von Castelberg, Turitg 1959, p. 75.
3 Brev dils 25 de mars 1933 agl autur.

Crap-fossa de Giuli de Montalta en baselgia de
S. Martin a Glion. Inscripziun (sco ins ha aunc
saviu eruir 1964): «Hie ligt begraben der woledel
ehrenvest und weise Iuncker Julius von Montalta,
gewester Hauptmann wie auch Podistat zu Mor-
ben und Landamman zuo Ilanz und in der
Gruob...». Tenor HBL, V. p. 141, era in Gilg
Julius von Montalta della lingia de Glion anno
1621 mess dil duca Leopold ed igl onn 1643 po-
destat a Morbegno (Foto Rostetter, Glion)




Crap-fossa de Maria de Montalta nata Gabriel
(1624—1710) en la baselgia de S. Martin sur Glion.
Leu sesanflan aunc quater ulteriurs craps-fossa
per part cun armas singulas e per part cun
armas alliadas. Igl ei denton buca lev de decifrar
ed eruir quellas. Inscripziun: «Alhie ligt be-
graben die woledle, vil ehren- und tugendreiche
Frau Landameni Maria Gabrielin, des tit. H. La.
Christofel Montalta hinderlassene Witfrau. O Z
4.7bris ao. MDCCX, in dem LXXXVIten Jahr
ihres Alters. In Gott selig und sidnftiglich ent-
schlafen. Der Gerechte muos vil leiden, aber
Gott hilft aus allem» (Foto Rostetter, Glion)

19

Montalta aunc oz sesentas a Glion. La famiglia Montalta che era
da lezzas uras a Glion seigi morta ora entuorn 1750.

Era las lingias de Lags e Sagogn ein svanidas il 19avel secul.
Sco davos representant de Lags ei colonel Christoph
Joachim Anton de Montalta (1753—1844) morts ella
vegliadetgna de 91 onns senza descendenza a Lags. El era il
fegl de landrechter Anton de Montalta e della
barunessa Maria Agnes nata de Travers d’ Ortenstein. In exten-
diu contract de mistad orientescha nus sur de quella allianza. Il
frar dil colonel, Johann Anton Josef era landrechter e
commissari ella Valtlina (1791). Ina sora, Maria Regina
Gaudentia ei sespusada anno 1788 cun Christian Ulrich de
Mont a Vella. Il «Lag digl Oberst» che ei aunc nudaus silla carta
1:25 000 (carta Flem) udeva a colonel ChristophJoachim
Anton de Montalta. Sco ins pretenda aunc oz, duei la
vischnaunca de Lags ver schenghegiau sco renconuschientscha
quei lag ad el. El seigi sco anteriur officier franzos intervegnius
all’instanta supplica della vischnaunca tier I'armada dell’inva-
siun franzosa e quei buca senza success. Aschia ei la vischnaun-
ca de Lags ni vegnida sblundergiada ni intschendrada 3.

Suenter tut quellas remarcas astgein nus bein supponer, che
las lingias de Lags e Sagogn derivien da Sevgein. Ultra de quei
sesroma ina lingia de Glion segir da Sevgein enneu. Danunder
ei denton la secunda lingia de Glion oriunda, forsa era direc-
tamein da Sevgein, ni forsa da Sevgein sur Lags ni Sagogn, ni
alla grada da Murissen, sco Poeschel manegia? Quella damon-
da sa mo vegnir sclarida tras ulteriurs e minuzius studis dils
archivs.

Danunder ein finalmein ils giuvens Montalt oriunds, che eran
sesents dapi il 16avel tochen la fin dil 19avel tschentaner a Sev-
gein e Pitasch e che vevan en lur mauns ils vegls beins dils ba-
runs?

Tochen ussa san ins sulettamein il suandont: Sco gia remar-
cau ein ils beins dil fond de Simon III digl onn 1350 vegni
liberai, cumprai anavos ni brattai encunter ulteriurs beins en
Lumnezia e quei en scadin cass per saver mantener alla famiglia
il tschep dils beins entuorn Sevgein. Simon III haveva gie sur-
vegniu ina feglia suenter 1350, el che era tochen da cheu senza

38 Brev de v. mistral Giusep Demont (20 de settember 1961) agl autur.

descendenza. Quels beins sco era quels de Heinrich II ha
la feglia E1sbeth lu retschiert sco ierta. Lezza denton venda
anno 1378, suenter esser sespusada cun Ulrich de Haldenstein,
tut ses dretgs sil possess de Montalt ad Ulrich Brun de Razén.
Heinrich de Razén da sia vart era staus igl emprem mariu de
Adelheid de Belmont, della posteriura consorta de Heinrich
ITde Montalt.

Ord 'emprema leétg della Belmont cun Razén nescha Elisa -
b eth, posteriuramein consorta dil cont Caspar de Sax. Quel
pretenda suenter che la famiglia de Belmont ei stada morta o
(1371) ch’el seigi il sulet artavel dils de Belmont e de Montalt en
Surselva. Pervia de quella ierta neschan carplinas cun la curia,
che pretenda da sia vart grondas parts de quei relasch.

Caspar de Sax-Razén seriscuda e quei buca senza success. Gia
igl onn 1390 renconuscha igl uestg l'ierta Belmont-Montalt sco
allod da Elisabeth de Sax-Razén cun excepziun d’entgins beins
specials ord il relasch de Montalt en Lumnezia. Igl ei quei: il casti
Ort sper Vella, la migiuria principala en Lumnezia «Tschiffe-
lans» sper Vella, las dieschmas de Vrin e la migiuria de Fidaz
sper Flem. Quels beins eran gia vegni declarai 1379 sco feudum
sulettamein per I’era masculina. Igl uestg retegn sco affitaziun
personala sulet casti e vitg de Castrisch (sper Glion). Suenter
1390 sto igl uestg denton era renunziar a sias pretensiuns ella
Foppa (Glion, Castrisch, Sevgein) %.

Ussa vevan ils de Sax, ch’eran entras Elisabeth vegni en pos-
sess dell’ierta dils de Montalt, liber maun schibein en Lumnezia
sco ella Foppa. Albrecht, in confundatur della Ligia de Glion de
1395 (Ligia precedenta della Ligia Grischa de 1424, nua ch’il
cont de Sax ha giugau ina impurtonta rolla), ed ils fegls de siu
frar (Heinrich e Johann) tscharnan puspei in ministerial per la
Lumnezia, numnadamein Otto de Montalt ch’ei aunc documen-
taus 1450.

Suenter che las discrepanzas d’ierta eran varghentadas em-
pau, eis ei bein pusseivel che certas parts ord il relasch de H e i n-
rich IIT de Sevgein ein puspei vegnidas restituidas, forsa dadas
encunter pégn ni schizun dadas libras tras il cont de Sax. En
gliez cass fuss ei buca sclaus che zatgi ord 'era dil «<kDominus

¥ Hofer-Wild, G., Herrschaft und Hoheitsrechte der Sax im Misox.
Poschiavo 1949, p. 44 ss.

Ulricus» de Murissen vess priu possess dils beins dils vegls
baruns e fuss secasaus a Sevgein, sefundond sin il dretg condi-
zionau de precumpra. Quei suppona era Hess-de Castelberg. Li-
gioms de parentella de Murissen ora a Sevgein resp. a Castrisch
ein gia segirai egl anniversari de Pleiv tras Otto von Kdstris. Ina
lingia dils von Kistris era gia sesenta da lezzas uras a Murissen.

Aschia po il schema che suonda valer sco hipotesa fundamen-
tala de scrutaziun per ina filiaziun pusseivla ni schizun d’ina
sromaziun probabla.

Sevgein W
A

Sevgein

Sagogn Lags

Schema della sromaziun dils Montalt en Surselva (Foto Grau, Zug) 20

